
                  PKR.nr. 133/14 

        

NË EMËR TË POPULLIT 

 

 

GJYKATA THEMELORE-Departamenti për Krime të Rënda në Gjakovë, me gjyqtarin  

Gëzim Pozhegu – kryetari i trupit gjykues,  me pjesëmarrjen e sekretares juridike Arbënore Basha, 

lidhur me çështjen penale kundër të akuzuarit D. S. nga fsh. H., Komuna e  Gjakovës,  për shkak të 

veprës penale:  Kontrabandim me migrant  nga neni 170 par.1 të KPRK-së, duke vendosur për 

pranimin e marrëveshjes për pranimin e fajësisë sipas propozimit të Prokurorisë Themelore – 

Departamenti për Krime të Rënda në Gjakovë  PP/I.nr. 48/2014 të datës 04.01.2017,  në seancën e 

shqyrtimit gjyqësor publik të mbajtur në pranin e Prokurorit të shtetit të Prokurorisë Themelore –

Departamenti për Krime të Rënda në Gjakovë Agron Matjani, të akuzuarit D. S. mbrojtësit avokat  

T. B. nga Gjakova,  me datë 04.01.2017,  publikisht shpalli këtë : 

 

 

 

A K T GJ Y K I M 

 

 

 I akuzuari: 

 

D. S. nga i ati A. dhe e ëma S., e vajzërisë K., i lindur me datë ... në fshatin H., K. e Gjakovës, ku 

dhe tani banon, ka të kryer shkollën e mesme,  i papunë, i martuar, baba i 5 fëmijëve, i gjendjes së 

dobët ekonomike, shqiptar, shtetas i R. të Kosovës,  kinse i padënuar më parë. 

 

 

ËSHTË   FAJTOR 

 

 

Për shkak se : 

 

Se në muajin tetor të vitit 2013 në Gjakovë, është marrur me kontrabandim me qëllim të përfitimit 

të dobisë të kundërligjshme në atë mënyrë që të dëmtuarin G. K.  është  takuar në një piceri në 

Gjakovë dhe janë marr vesh që për të qitur jashtë Kosovës për këtë punë duhet të paguhet 2.000,oo 

het të paguhet 2.000,oo € dhe atë natë D. ka ardhur me automjetin e tij të markës Mercedes 250 me 

ngjyrë të zezë, me targa të regj...., janë  nisur nga Gjakova në drejtim të Novi Sadit të Vojvodinës e 

pastaj një person tjetër e  ka dërguar në Suboticë një hotel privat i quajtur “V. M.t” aty kanë 

qëndruar 5 net pastaj kanë thirrur D. dhe D. ka ardhur ku ka kërkuar 500 euro nga i dëmtuari ndërsa 

të tjetër di ti jep bashkëshortja jote kur do të arrish në Austri, kanë vazhduar rrugën në kufij të 

Hungarisë dhe e ka lënë në Suboticë në kufij. 

 

 

              - me çka ka kryer veprën penale : Kontrabandim me migrant nga neni 170 par. 1 të 

KPRK-së. 

Andaj,  gjykata me aplikimin e neneve 6, 7, 17, 41, 43, 45,  46, 51, 73, 75 par.1 pika 1.3 dhe nenit 

76, 83,  nenit 170 par.1 dhe 10, nënpar. 10.5 lidhur me nenin 62 par.2, nënpar.2.7 dhe lidhur me 

nenin 69 par.1  të KPRK-së  si dhe neneve  359 par.2, 365, 366,  450 të KPPK-së ,  të akuzuarin e  : 

 

 

 

  GJ Y K O N 

 

DËNIM ME GJOBË NË SHUMË PREJ SHTATËQIND (700,00 ) EURO 

 

Dhe 

 

DËNIM ME BURGIM NË KOHËZGJATJE PREJ DY (2) VITEVE, duke iu llogaritur edhe 

koha e kaluar në paraburgim dhe arrest shtëpiak nga data 12.03.2014 gjer më 09.06.2014, i cili 

dënim nuk do të ekzekutohet po qese i akuzuari në afatin e verifikimit prej 2 (dy) viteve, nuk kryen 

vepër tjetër penale. 

  

Nëse dënimi me gjobë nuk paguhet në afat prej pesëmbëdhjetë(15) ditësh, nga dita e 

plotfuqishmërisë së aktgjykimit, i njëjti shndërrohet në dënim me burg në kohëzgjatje prej 

tridhjetepesë  (35) ditësh, duke llogaritur  20,00 €  për një (1) ditë burgimi. 

 

Konform nenit 170 par. 1 dhe 10, nënpar. 10.5 lidhur me nenin 62 par.2, nënpar.2.7 dhe lidhur me 

nenin 69 par.1 të KPRK-së shqiptohet dënimi plotësues i konfiskimit të hollave në shumë prej 

2.000,oo € dhe atë kartë monedhat me 1x500 euro me nr.serik X08040441179, 1x500 me nr. serik 

X07592061386, 1X500, me nr.serik X08300249849, 1x100 me nr.serik S20121317755, 1x100 me 

nr.serik  S25886706253, 1x100 me nr.serik S27425341168, 1x100 me nr.serik S23268489946, 

1x100 me nr.serik Y73004270058., pasaportat me nr.serik ..., pasaporta me nr.serik ..., pasaporta 

me nr.serik ..., pasaporta ..., pasaporta ..., pasaporta ..., 3 telefona mobil “Nokia”, një blok i vogël 

me numër të telefoni, 9 copë letra të ndryshme me numra të telefonave, certifikata e Kosovos e 

mbushur me nr..., pasaportat jugosllave me nr.serik 1..., 2..., 3., 4., 5., 6., 7., 8., 9., 10..., 11., 12., 

13.,.14., 15., 16..., 17..., 18..., 19.... Letërnjoftim i Serbisë me nr. ..., me nr. serik ..., ..., patent shofer 

jugosllav me nr. ..., letërnjoftim serbisë ..., ..., pasaporta e Kosovës me nr..., ..., ..., letërnjoftim i 

Serbisë me nr..., leje qarkullimi VRD nr..., bllok me numra të ndryshëm, fotokopje të lejeve të  

ndryshme 4 copë, një vërtetim me të dhëna personale të Serbisë, Polica e sigurimit shëndetësor 

gjerman, një torbë e kuq me dokumente të ndryshme, 214 certifikata të lindjes së Serbisë, 30  

certifikata të lindjes së Kosovës (Unmik) 82 vërtetime të Serbisë dhe një patent shofer jugosllav me 

nr.serik .... 

Letërnjoftimet e Serbisë me nr.serik 1..., 2..., 3., 4., 5., 6., 7., 8., 9., 10..., 11., 12., 13.,.14., 15., 16..., 

17..., 18..., 19....,20...,21..., letërnjoftimi i Kosovës me nr.personal ..., me nr. ... të cekura në 

marrëveshje për pranimin e fajësisë, të cilat janë objekte të kësaj vepre penale. 

 

Në kuptim të nenit 450 parg.4 të KPPK-së, i akuzuari obligohet që të paguajë shpenzimet 

procedurale penale  në shumë prej 25 euro si dhe në emër të paushallit gjyqësor shumën prej 25 

euro gjithsejte 50 euro, e cila  shumë duhet paguar në afat prej 15 ditësh nga plotfuqishmëria e 

aktgjykimit. 

  

Duke u bazuar në nenin  463 par.2 të KPPK-së, palët e dëmtuara udhëzohen që kërkesën pasurore 

juridike të realizoi në kontest civil. 

A r s y e t i m 

 

 

 

Prokuroria Themelore – Departamenti për Krime të Rënda në Gjakovë, ka ngritur aktakuzën 

PP/I.nr. 48/2014 të datës 07.07.2014, kundër të akuzuarit D. S. nga fsh. H., Komuna e Gjakovës, 

për shkak të veprës penale :  Kontrabandim me migrant  nga neni 170 par.1 të KPRK-së. 

 

Po ashtu Prokuroria Themelore DKR në Gjakovë ka parashtruar propozimin PP/I.nr. 48/2014 të dt. 

04.01.2017, me të cilën i ka propozuar kësaj Gjykate që këtë çështje ta zgjidhë me marrëveshje për 

pranimin e fajësisë.  

 

Gjykata shqyrtimin gjyqësor për vendosjen mbi propozimin për pranimin e marrëveshjes për 

pranimin e fajësisë e ka mbajtur me datën 04.01.2017, ku kanë qenë prezentë  Prokurori i shtetit 

Agron Matjani, i akuzuari dhe mbrojtësi i tij av. T. B. nga Gjakova. 

 

Gjykata gjatë seancës dëgjimore të shqyrtimit të marrëveshjes për pranimin e fajësisë ka dëgjuar të 

akuzuarin, mbrojtësin e tij si dhe përfaqësuesin e Prokurorisë Themelore në Gjakovë DKR, 

prokurorin e shtetit Agron Matjani. 

 

Prokurori i shtetit ka deklaruar se në tërësi ngelet pranë marrëveshjes me PP/I.nr.48/2014 të dt. 

04.01.2017, e lidhur në mes prokurorit, të akuzuarit dhe mbrojtësit të tij, për të cilën lidhur me 

kushtet e llojet e dënimit është njoftuar gjykata, si dhe vet i akuzuari, andaj përveç kushteve të 

caktuara në këtë marrëveshje ne si prokurori nuk kemi çka të shtojmë dhe i propozojmë gjykatës që 

kjo marrëveshje të aprovohet dhe të jetë pjesë përbërëse e shkresave të lëndës. Duke u mbështetur 

në marrëveshjen mbi pranimin e fajësisë, si dhe kushteve të përcaktuara në te, i propozojë KTGJ që 

ndaj të akuzuarit D. S. të shqiptojë një dënim në suaza të dënimit me burgim në kohëzgjatje prej 2 

(dy) viteve, i cili dënim nuk do të ekzekutohet në afat  të verifikimit prej1 (një) deri në 2  (dy) vite, 

nëse i akuzuari nuk do të kryej vepër tjetër penale, njëkohësisht dënimi në të holla në mes 500 

(pesëqind) deri në 1.000,oo  (njëmijë) euro,  si dhe të konfiskohen të hollat në shumë prej 2.000,oo 

euro, të cilat janë konfiskuar nga ana e policisë  me rastin e bastisjes së shtëpisë së të akuzuarit D. 

S., si dhe pasaportat dhe dokumentet tjera të cekura si në marrëveshje. 

 

Mbrojtësi i të akuzuarit  D. S., av. T. B. nga Gjakova, ka deklaruar se: përkitazi lidhur me dënimin, 

nuk kam kurrfarë vërejtje, por lus gjykatën që gjatë shqiptimit të dënimit me gjobë gjykata të ketë 

parasysh gjendjen e varfër ekonomike të akuzuarit dhe se të njëjti i është shqiptuar dënimi 

plotësuese konfiskimi i shumës prej 2.000,oo € kështu që edhe me gjobë më të ulët do të arrihet 

efekti i ndëshkimit në kuptim të dispozitave të KPRK-së. 

 

I akuzuari D. S., ka deklaruar se :  e mbështetë propozimin e mbrojtësit të tij, si dhe marrëveshjen e 

arritur me prokurorin. 

 

Gjykata pas dëgjimit të pretendimeve të prokurorit, të akuzuarit dhe mbrojtësit të tij, lidhur me 

marrëveshjen mbi pranimin e fajësisë ka konstatuar se i akuzuari D. S., ka kuptuar natyrën dhe 

pasojat e pranimit të fajësisë, ky pranim është bërë në baza vullnetare, pas konsultimeve të 

nevojshme me mbrojtësin e tij, i akuzuari  nuk ka qenë i detyruar ose i shtrënguar në asnjë mënyrë 

që të pranojë fajësinë, pranimi i fajësisë mbështetet në fakte dhe prova të cilat janë paraqitur në 

aktakuzë dhe janë pranuar edhe nga vet i akuzuari. Po ashtu gjykata ka vërtetuar se nuk ekziston 

asnjë rrethanë për hudhjen e aktakuzës, apo atë pushimit të procedurës penale të parapara nga neni 

248 par.3 të KPPK-së. 

 

Gjykata gjendjen faktike të përshkruar në dispozitivin e këtij aktgjykimi e ka vërtetuar jo vetëm nga 

pranimi i fajësisë nga ana e të akuzuarit por edhe nga provat që gjenden në shkresat e lëndës, e për 

të cilat prova mbrojtja nuk ka pasur kundërshtime, siç janë : CD lidhur me hyrjet dhe daljet 

telefonike, SMS, IMEI dhe hartografia e datës 04.04.2014, për telefonat që i ka përdorur i akuzuari 

me numrin e telefonit Vala ..., ... dhe ... dhe certifikatën e regjistrimit të automjetit me numër CRA 

... të automjetit Daimler Benz në emër të D. S.j me targa të regj...., raportin e oficerit A. Sh. të dt. 

06.03.2014, dëftesën për konfiskimin e pronës me numër të rastit ... të dt. 11.03.2014, urdhëresën e 

Gjykatës Pn.Kr. nr. 45/14 të datës 11.03.2014, për bastisjen e shtëpisë me nr. të rastit 2014-YW-089 

të dt.11.03.2014, fotokopjen e monedhave nga 5 x 100euro dhe 2 x 500 euro, fotokopjen e 

pasaportave  të ndryshme, letërnjoftime dhe certifikata të ndryshme, në emër të personave të 

ndryshëm, si dhe foto dokumentacioni në shkresat e lëndës. 

 

Andaj, Gjykata ka ardhur në përfundim se në veprimet e të akuzuarit ekzistojnë të gjitha elementet 

qenësore të përshkruara si në dispozitiv të këtij aktgjykimi dhe për këtë ka vendosur që të pranojë 

fajësinë e të akuzuarit dhe të akuzuarin e shpallë fajtor dhe ta dënojë në bazë të ligjit.  

 

Gjatë seancës për caktimin e dënimit Prokurori i çështjes ka deklaruar se mbetet pranë dënimit të 

rekomanduar në marrëveshjen mbi pranimin e fajësisë të paraparë në  faqen 1 dhe 2 të 

marrëveshjes, ku është propozuar që dënimi për veprën penale : Kontrabandim me migrant  nga 

neni 170 par.1 të KPRK-së të jetë dënim me burgim në kohëzgjatje prej 2 (dy) viteve, i cili dënim 

nuk do të ekzekutohet në afat  të verifikimit prej1 (një) deri në 2  (dy) vite, nëse i akuzuari nuk do të 

kryej vepër tjetër penale, njëkohësisht dënimi në të holla në mes 500,oo € gjer në 1.000,oo € , po 

ashtu shqiptohet dënimi plotësues që ka të bëjë me shumën prej 2.000,oo € , mjete të cilat janë 

sekuestruara me  rastin e bastisjes së shtëpisë së të akuzuarit D. nga ana e policisë,  tani  të njëjtat të 

konfiskohen, po ashtu konfiskohen pasaportat, letërnjoftimet dhe dokumentet  tjera qartësisht të 

cekura në marrëveshje për pranimin e fajësisë. 

 

Gjykata duke vendosur mbi sanksionin penal juridik të propozuar në marrëveshje ka vlerësuar të 

gjitha rrethanat konform nenit 73, 75 par.1 pika 1.3 dhe nenit 76 të KPRK-së që ndikojnë në llojin 

dhe lartësinë e dënimit, ashtu që si rrethanë lehtësuese për të akuzuarin gjeti pranimin e fajësisë nga 

ana e tij në të gjitha fazat e procedurës penale, pendimin e tij për veprën e kryer, qëndrimin e tij 

korrekt gjatë gjykimit, jo denueshmërinë e tij, andaj të njëjtit i ka shqiptuar dënimin në kuadër të 

marrëveshjes mbi pranimin e fajësisë duke shqiptuar dënim me burgim në kohëzgjatje prej dy (2) 

viteve, i cili dënim nuk do të ekzekutohet në afat  të verifikimit deri në dy (2) vite, nëse i akuzuari 

nuk do të kryej vepër tjetër penale si dhe dënim me gjobë në shumë prej shtatëqind (700) €uro, me 

shpresë dhe bindje se dënimi i shqiptuar do të arrijë qëllimin e dënimit  të paraparë me dispozitat e 

nenit 41 të KPK-së. 

 

Vendimi mbi konfiskimin e të hollave si në dispozitiv të këtij aktgjykimi  është në pajtim me nenin 

170 par. 10, nënpar. 10.5 lidhur me nenin 62 par.2, nënpar.2.7 si dhe lidhur me nenin 69 par.1 të 

KPRK-së. 

Vendimi mbi shpenzimet procedurës penale dhe në emër të paushallit gjyqësor bazohet në 

dispozitat e nenit 450 par.3 të KPPK-së. 

 

Nga arsyet e cekura më lartë dhe me zbatimin e nenit 365 par.1 të KPPK-së është vendosur në 

dispozitiv të këtij aktgjykimi. 

 

 

GJYKATA THEMELORE – Departamenti për Krime të rënda në  Gjakovë, 

PKr.nr. 133/14, datë 04.01.2017 

 

 

 

Sekretarja juridike,                                                               Kryetari trupit gjykues-Gjyqtari, 

 

Arbënore Basha                                                                                      Gëzim Pozhegu 

 

 

 

KËSHILLË JURIDIKE: Kundër këtij aktgjykimi mund të parashtrohet ankesë, nëpërmjet kësaj 

Gjykate për Gjykatën e Apelit në Prishtinë në afat prej 15 ditëve nga dita e pranimit të aktgjykimit.  


